
SANARWA 29 ga watan Agustan 2016

Don gaggauta bugawa

Mataimakiyar Sakatare Thomas-Greenfield Ta Yaba Wa Shugabannin Addinai
Kan YaKar Cin Hanci da Rashawa A Nijeriya

Daga hagu zuwa dama. Revd George Diala ne, na Covenant Foundation Christian Center; sai Revd Ladi Thompson, na
muyami ar Living Waters Unlimited; da Mataimakiyar Sakataren Harkokin Nahiyar Afiika, Linda Thomas-Greenfield, sai Liman
Shefiu Abdulkareem Majemu, na Cibiyar Karfata Ci Gaban Nuna Rashin Bambanci; sai Babban Jami’in Harkokin Jakadanci,
John Bray; sai Alhaji Osho Tajudeen Babatunde, na Babban Masallacin Lagos ta Tsakiya; da kuma Mista Soyemi Ololade Ismail,
na Cibiyar Karfata Ci Gaban Nuna Rashin Bambanci; a lokacin da Mataimakiyar Sakataren, Thomas-Greenfield, ke taro da
wakilan kwamitin gudanarwar harkokin Kwamitin Yakar Cin Hanci da Rashawa, na Shugabannin Addinai, a Lagos, ranar
Alhamis, 25 ga watan Agustan 2016. Karamin Ofishin Jakadancin Kasar Amirka ne, dake Lagos, ya bayar da hoton.

Mataimakiyar Sakataren Harkokin Nahiyar Afrika, ta Amirka, Linda Thomas-
Greenfield, ta sadu da wakilan gudanarwar Kwamitin Shugabannin Addinai Kan
YaKkar Cin Hanci da Rashawa, su biyar, a ranar 25 ga watan Agusta, domin
tantauna irin KoKarin da ake yi, na yaKar cin hanci da rashawa, a Nijeriya, ta
hanyar koyarwa, da wa’azi da kuma bayar da shawara ga gwamnati.

Revd Ladi Thompson, na Mujami’ar Living Waters Unlimited, da Liman Shefiu
Abdulkareem Majemu, na Cibiyar Karfafa BunKkasa Nuna Rashin Bambanci ne
suka wakilci kwamitin gudanarwar, na Kungiyar hadin kan addinai, wadda ta
farfado da tantaunawar yaKar ci hanci da rashawa, a tsakanin shugabannin addinai,
a watan Janairun 2016, a Birnin Lagos, tare da Wakili na Musamman Kan
Harkokin Addini da Sha’anin Duniya, na Amirka, Shaun Casey. Wakilan
kwamitin, sun hada da Revd George Diala, na Asusun Ciniyar Kiristoci ta
Covenant, da Alhaji Osho Tajudeen Babatunde, na Babban Masallacin Tsakiyar



Birnin Lagos, da kuma Mista Soyemi Ololade Ismail, na Cibiyar Karfafa BunKasa
Nuna Rashin Bambanci.

Tare kuma da MuKaddashin Babban Jami’in Harkokin Jakadancin Amirka, David
J. Young, da Babban Jami’in Karamin Ofishin Jakadanci, John Bray, wakilan
kwamitin sun yi musayar ra’ayoyi da Mataimakiyar Sakataren Harkokin Afrika, ta
Kasar Amirka, Thomas-Greenfield, game da illolin cin hanci da rashawa, ga ci
gaban Nijeriya, da ma gurguntar cibiyoyin gwamnati da tabbatar da gaskiya ga
kashe kudaden jama’a.

Sun kuma tantauna Kudurin inganta yaKar cin hancin da rashawa, da kuma KoKarin
tsara shirye-shiryen koyarwa, da kuma kula da su, da inganta madafan harkokin
ilmin da za su bunKasa mutuncinsu, ta bangaren addini, kazalika da al’adu da
kuma gangamin kafofin kyautata jin dadin rayuwa.

Mataimakiyar Sakatare, Thomas-Greenfield, ta yi godiya ga shugabannin addinan,
bisa ga irin aikin da suka yi, game da al’amarin dake da wuyar sha’ani, a Nijeriya,
ta kuma roKe su da su ci gaba da wannan aikin, tare da juna, da kuma Ofishin
Jakadancin Kasar Amirka, a Nijeriya.

“Ina roKon da ku Kara mayar da hankali, da bullo da dabaru, da Kara hada kai, a
duk lokacin da kuke inganta yunKurinku, na yaKar cin hancin da rashawa,” in ji
Mataimakiyar Sakatare Thomas-Greenfield. “A matsayinku, na masu shugabantar
da’a, a al’'ummar Nijeriya, kun dauko wani gagarumin muhimmin matakin kai wa
ta tushen duk wata matsalar da ta shafi cin hanci da rashawa.”

A cewarta, shugabannin addinan, za su amfana, matuKa, da hadin kan Kungiyoyin
al’'umma, da nufin KirKiro Karin zaman lafiya da lumana, da kuma kubuto da
al’umma.

HiH

Akwai muhimman bayanai game da manufofi da shirye-shiryen Kasar Amirka, a Nijeriya, a shafukan yanar-
gizonmu dake: http./nigeria.usembassy.gov and www.usaid.gov/ng [

